
Bute Energy (#2) 

 

14 Awst 2024 

Cais am wybodaeth. 

Diolch am eich cais, a ddaeth i law ar 15 Gorffennaf, pan wnaethoch ofyn:  

An event was held at the Senedd on the 9th of July 2024 entitled 'Bute Energy Net Zero 
Skills Strategy' (originally billed as 'Bute Energy Reception').  

Please provide a list of attendees to the event.   

Should any of those details be considered as 'Personal Information' and not capable of 
being provided by FOI request, please provide only details of Members of the Senedd 
who attended the event. 

Please also confirm who the Member of the Senedd was who sponsored the event and 
provide a copy of the invitation text. 

Gweler ein hymateb isod. 

List of attendees to the event.   

Rhaid i ddigwyddiadau fod yn agored i bob un o’r 60 Aelod o’r Senedd, fel y nodir yn ein 
Telerau ac Amodau. Rhennir y rhain â threfnwyr digwyddiadau pan fyddant yn cwblhau 
cais, ac eto ar ôl i’r digwyddiad gael ei gymeradwyo.  

Mae’r rhestr o westeion cofrestredig isod – nodwch nad yw Aelodau o’r Senedd a’u staff 
cymorth, yn aml, yn ymateb i’r RSVP, ond eu bod yn mynd i ddigwyddiadau serch hynny. 
O’r herwydd, nid oes gennym wybodaeth wedi’i chofnodi am bresenoldeb Aelodau o’r 
Senedd a’u staff cymorth. 

Sefydliad   Nifer Sefydliad   Nifer 
Admiral 2 Camlas 3 
Antz 1 Met Caerdydd 1 
Ashoka 1 Coleg Caerdydd a’r Fro 2 
Bee1 2 Ysgol Celf a Dylunio Caerdydd 1 
Coleg y Mynydd Du 1 Cydffederasiwn Diwydiant Prydain (CBI) 1 
Prifysgol Caerdydd 2 CECA 1 
Gyrfa Cymru 1 Siambrau Cymru 3 
Coleg y Cymoedd 1 Copper 1 
Creo Skills 1 Sefydliad Pêl-droed Cymru 1 
Darogan Talent 1 Deploy Tech ltd 1 
Sefydliad DPJ 1 Ymddiriedolwr DPJ 1 
Dŵr Cymru 1 Cymdeithas Bêl-droed Cymru 2 
Felicitas 1 Geldards 1 
Criced Morgannwg 2 Coleg Gŵyr 2 
Grasshopper 1 Her Place in Wales 1 
IOP 1 Sefydliad Materion Cymreig 1 
Jones Brothers 1 Cadwch Gymru’n Daclus 2 
KEW Planning 2 Knights Brown 1 
Tirfeddiannwr 12 Llenyddiaeth Cymru 2 
Millrace 1 Monex Group 1 
Mott MacDonald 1 Romodels 1 
Savills 2 Serenity Funeral Services 1 
Hosbis Dewi Sant 1 Street Games 1 
Sweetmans & Partners 1 Sydic 4 
Thirty47 2 Trivallis 2 
Prifysgol De Cymru 1 Yr Urdd 1 
Viridor 1 Wythnos Cymru 2 
Llywodraeth Cymru 1 CBAC 2 
Yellow Sub Creative 1 Yellow Sub Geo 2 
CFfI Cantal 2 Y cyhoedd 3 

Copy of the invitation text 
 

 

 
 
 
 
 
 



 

Ni allwn ddatgelu’r cyfeiriad e-bost RSVP ar waelod y gwahoddiad gan fod y wybodaeth 
hon yn cyfrif fel data personol, a byddai ei datgelu’n mynd yn groes i un neu ragor o’r 
egwyddorion diogelu data a nodir yn y Rheoliad Cyffredinol ar Ddiogelu Data fel y mae’n 
gymwys yn y Deyrnas Unedig (GDPR y DU). Felly, mae’r wybodaeth hon wedi’i heithrio 
rhag cael ei datgelu o dan adran 40(2) o Ddeddf Rhyddid Gwybodaeth 2000. Rhoddir 
manylion llawn ynghylch pam y mae’r eithriad hwn wedi’i gymhwyso yn yr atodiad i’r 
llythyr hwn. 

Yn gywir 

Joanna Grenfell 
Swyddog Llywodraethu Gwybodaeth a Dirprwy Swyddog Diogelu Data 
Senedd Cymru  



Mae eich cais wedi’i ystyried yn unol â’r egwyddorion a nodir yn y Cod Ymarfer ar 
Ganiatáu i’r Cyhoedd Weld Gwybodaeth. Mae croeso ichi gysylltu â mi os oes gennych 
unrhyw gwestiynau am yr ymateb hwn. Os ydych yn teimlo bod gennych achos i gwyno, 
dylech ddilyn y canllawiau isod. 

A oes gennych achos i bryderu neu i gwyno ynghylch yr ymateb a gawsoch i’ch cais? 

Os ydych yn anfodlon ar sut y mae Senedd Cymru wedi ymdrin â’ch cais, gallwch ofyn am 
adolygiad mewnol o fewn 40 diwrnod gwaith i ddyddiad yr ymateb hwn. Dylid cyfeirio 
ceisiadau am adolygiad mewnol at y Rheolwr Rhyddid Gwybodaeth drwy ddefnyddio’r 
cyfeiriad e-bost a ganlyn:  

Ceisiadau-gwybodaeth@senedd.cymru neu drwy ysgrifennu at 

Senedd Cymru      
Llywodraethu a Sicrwydd   
Bae Caerdydd  
Caerdydd  
CF99 1SN 

Os nad ydych yn fodlon ar ganlyniad yr adolygiad mewnol, mae gennych hawl i wneud 
cais uniongyrchol i’r Comisiynydd Gwybodaeth am benderfyniad. Gellir cysylltu â 
Swyddfa’r Comisiynydd Gwybodaeth yn: 

Information Commissioner’s Office  
Wycliffe House  
Water Lane 
Wilmslow 
Cheshire 
SK9 5AF 

Atodiad  

Mae’r diffiniad o ddata personol wedi’i nodi yn Erthygl 4 o GDPR y DU, sef: 

 “any information relating to an identified or identifiable person (‘data subject’); an 
identifiable natural person is one who can be identified, directly or indirectly, in 
particular by reference to an identifier such as a name, an identification number, 
location data, an online identifier or to one or more factors specific to the physical, 
physiological, genetic, mental, economic, cultural or social identity of that natural 
person”.   

Mae’r cais hwn yn cwmpasu cyfeiriad e-bost RSVP ar waelod y gwahoddiad, sy’n cynnwys 
enw unigolyn. Mae hyn yn cyfrif fel data personol yr unigolyn hwnnw. 

Wrth asesu a fyddai’n deg datgelu’r wybodaeth dan sylw, rydym wedi ystyried 
canlyniadau hynny, disgwyliadau rhesymol yr unigolion dan sylw a’r cydbwysedd rhwng 
hawliau’r unigolion hynny ac unrhyw fuddiant dilys sydd ynghlwm wrth ddatgelu’r 
wybodaeth. Ein casgliad yw y byddai’n annheg datgelu’r wybodaeth. 

Mae datgeliadau o dan y Ddeddf Rhyddid Gwybodaeth yn rhai i’r ‘byd yn gyffredinol’ ac 
nid dim ond i’r unigolyn a wnaeth y cais, fel yr eglurir mewn canllawiau a gyhoeddwyd 
gan Swyddfa’r Comisiynydd Gwybodaeth. Nid oes disgwyliad gan yr unigolyn y mae’r cais 
yn ei gwmpasu y bydd ei wybodaeth bersonol yn cael ei datgelu i’r byd yn gyffredinol. 
Nid yw’n cyflawni rôl sy’n ymwneud â’r cyhoedd, yn wahanol (er enghraifft) i 
gynrychiolwyr etholedig, sy’n atebol i’r cyhoedd ac nad oes ganddynt yr un disgwyliad o 
ran preifatrwydd. Wrth ddod i’r casgliad hwn, rydym wedi ymgynghori â threfnydd y 
digwyddiad, Bute Energy, sydd wedi cadarnhau na ddylid rhannu’r wybodaeth bersonol 
hon. 

Yn ein barn ni, byddai datgelu’r data personol hyn yn tresmasu’n anghymesur ar 
fuddiannau, hawliau sylfaenol a rhyddid yr unigolyn. Ni fyddai datgelu’r wybodaeth yn 
ychwanegu at sylwedd ein hymateb i raddau digonol i warantu diystyru’r hawliau a’r 
rhyddidau sylfaenol hynny. Rydym wedi datgelu gweddill y gwahoddiad heblaw am y 
cyfeiriad e-bost RSVP, yn ogystal â’r wybodaeth arall y gofynnwyd amdani ynghylch 
rhestr y rhai a oedd yn bresennol. Yn ein barn ni, mae hyn yn mynd rywfaint o’r ffordd 
tuag at sicrhau tryloywder ac atebolrwydd, ac yn bodloni’r buddiant dilys o ran datgelu. 

https://ico.org.uk/for-organisations/foi/what-is-the-foi-act-and-are-we-covered/


Er gwaethaf fy marn o ran tegwch, euthum ati i ystyried Erthygl 6 o GDPR y DU. Nid yw’r 
un o’r seiliau cyfreithiol yn Erthygl 6 yn berthnasol, heblaw am Erthygl 6(1)(f), sy’n 
caniatáu i ddata personol gael eu prosesu ar yr amod a ganlyn: 

“processing is necessary for the purposes of the legitimate interests pursued by the 
controller or by a third party, except where such interests are overridden by the interests 
or fundamental rights and freedoms of the data subject which require protection of 
personal data, in particular where the data subject is a child.” 

Mae’r amod hwn yn cynnwys prawf mewn tair rhan: 

• rhaid bod buddiant dilys ynghlwm wrth ddatgelu’r wybodaeth; 
• rhaid i’r datgeliad fod yn angenrheidiol er mwyn bodloni’r buddiant dilys 

hwnnw; ac 
• ni ddylai’r datgeliad ddiystyru buddiannau, hawliau sylfaenol na rhyddid testun 

y data. 

Rydym wedi ystyried yn fanwl y buddiannau perthnasol, sy’n cynnwys: rhwymedigaethau’r 
Comisiwn o dan GDPR y DU a Deddf Diogelu Data 2018; eich hawl i weld y wybodaeth 
hon; yr unigolion dan sylw a’u hawl i breifatrwydd; a’r budd i’r cyhoedd o ddatgelu’r 
wybodaeth hon. 

Mae buddiant dilys cyffredinol ynghlwm wrth sicrhau tryloywder ac atebolrwydd mewn 
bywyd cyhoeddus. Fodd bynnag, yn ein barn ni, ni fyddai rhoi’r wybodaeth bersonol hon i 
chi yn ychwanegu’n ddigonol at sylwedd ein hymateb i gyfiawnhau diystyru buddiannau, 
hawliau sylfaenol a rhyddid yr unigolion hynny. 

Dyfarnodd yr Uchel Lys yn Swyddog Corfforaethol Tŷ’r Cyffredin v y Comisiynydd 
Gwybodaeth a Brooke, Leapman ac Ungoed-Thomas [2008] fod rhaid i unrhyw ymyrraeth 
fod yn gymesur. Fel yr eglurwyd uchod, mae’r wybodaeth arall a ddarperir mewn ymateb 
i’ch cais, yn ein barn ni, yn ffordd gytbwys o fodloni’r buddiant dilys a sicrhau ar yr un 
pryd fod buddiannau, hawliau sylfaenol a rhyddid yr unigolyn yn cael eu diogelu. 

